ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ՝ ԵՐԵՎԱՆ ՔԱՂԱՔԻ ՏԱՐԱԾՔՈՒՄ 250ՄՎՏ ԳԱԶԱՅԻՆ ՎԱՌԵԼԻՔՈՎ ԿՈՄԲԻՆԱՑՎԱԾ ՑԻԿԼՈՎ ԷԼԵԿՏՐԱԿԱՅԱՆ ՆԱԽԱԳԾԵԼՈՒ, ԶԱՐԳԱՑՆԵԼՈՒ, ՖԻՆԱՆՍԱՎՈՐԵԼՈՒ, ԿԱՌՈՒՑԵԼՈՒ, ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՏԻՐԱՊԵՏԵԼՈՒ, ԳՈՐԾԱՐԿԵԼՈՒ ԵՎ ՊԱՀՊԱՆԵԼՈՒ ՎԵՐԱԲԵՐՅԱԼ ՇՐՋԱՆԱԿԱՅԻՆ ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՄԱՁԱՅՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ, ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐԻՆ ԼԻԱԶՈՐՈՒԹՅՈՒՆ ՎԵՐԱՊԱՀԵԼՈՒ ԵՎ ԼԻՑԵՆԶԻԱՅՈՎ ՍԱՀՄԱՆՎԱԾ ԿԱՌՈՒՑԱՊԱՏՄԱՆ ԺԱՄԿԵՏԻ ՓՈՓՈԽՈՒԹՅԱՆԸ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Կառավարության 23.03.2017թ. թիվ 297-Ա որոշման համաձայն՝ նույն թվականի մարտի 27-ին Հայաստանի Հանրապետության կառավարության, «Արմփաուեր» ՓԲԸ-ի և «Ռենկո» ՍպԱ-ի միջև կնքվել է Հայաստանի Հանրապետությունում՝ Երևան քաղաքի տարածքում 250ՄՎտ գազային վառելիքով կոմբինացված ցիկլով էլեկտրակայան նախագծելու, զարգացնելու, ֆինանսավորելու, կառուցելու, սեփականության իրավունքով տիրապետելու, գործարկելու և պահպանելու վերաբերյալ շրջանակային համաձայնագիրը (այսուհետ՝ Շրջանակային համաձայնագիր): 
Համաձայնագրի շրջանակում 2021 թվականի օգոստոսի 10-ի դրությամբ փաստացի ավարտվել են Երևան քաղաքի տարածքում 250 ՄՎտ գազային վառելիքով համակցված ցիկլով էլեկտրակայանի շենքերի, շինությունների կառուցումը և անհրաժեշտ սարքավորումների տեղադրումը, և հունիսի 4-ից իրականացվում են շահագործման հանձնելու փորձարկումները:
Սակայն ի հայտ է եկել հաղորդման ցանցի հետ կապված Անբարենպաստ Պայմանի Իրադարձություն, որը խոչընդոտել է ժամանակացույցին համապատասխան Շահագործման Հանձնելու Փորձարկումների իրականացմանը: Դրա մասին «Արմփաուեր» ՓԲԸ-ն Շրջանակային համաձայնագրով սահմանված կարգով ծանուցել է Նախարարությանը 2021թ-ի հունիսի 25-ին:
Մասնավորապես, 220կՎ «Նաիրի» օդային գծի 59-րդ միջանկյալ-անկյունային հենարանի կանգնակները գտնվում էին նոր կառուցվող «Հյուսիս-հարավ» ճանապարհային միջանցքի «Երևանի արևմտյան օղակաձև ճանապարհի Հատված 3-Արգավանդ-Շիրակ ճանապարհահատվածի» եզրին, ինչը  խոչընդոտում էր ճանապարհի կառուցմանը: Օդային գծի 59-րդ միջանկյալ-անկյունային հենարանն ապամոնտաժվել է և դրա փոխարեն տեղադրվել են երկու նոր հենարաններ, որոնց տեխնիկական կանոնակարգերի պահանջներին համապատասխանության վերաբերյալ եզրակացությունը տրվել է 2021 թվականի օգոստոսի 19-ին և «Արմփաուեր» ՓԲԸ-ի էլեկտրակայանի բաց բաշխիչ սարքավորումները լարման տակ են դրվել բեռնման հնարավորությամբ 2021 թվականի օգոստոսի 20-ին: Առաջացած Անբարենպաստ Պայմանի Իրադարձությունը պայմանավորված է եղել «Արմփաուեր» ՓԲԸ-ի և «Բարձրավոլտ էլեկտրացանցեր» ՓԲԸ-ի վերահսկողությունից դուրս գտնվող հանգամանքներով:
Նշվածի պատճառով քանի որ հետաձգվել են շահագործման հանձնելու փորձարկումները, հետաձգվում է նաև Կայանի Կոմերցիոն շահագործման ամսաթիվը:
[bookmark: _GoBack]Բացի այդ, «Գազպրոմ Արմենիա» ՓԲԸ-ն՝ 2021-2025թթ.-ի ներդրումային ծրագրի շրջանակում իրականացնում է «Երևանի Գազաբաշխիչ Կայան-2»-ի կապիտալ նորոգման աշխատանքներ, ինչով պայմանավորված 2021 թվականի հոկտեմբերի 3-ից 18-ը «Երևանի Գազաբաշխիչ Կայան-2»-ից գազամատակարարում չի իրականացվելու: Իրականացվելիք աշխատանքների ժամանակացույցը համապատասխանեցվել է «Երևանի ՋԷԿ» ՓԲԸ-ի կայանի պլանային կանգառի ժամանակացույցի հետ: Նշված ժամանակահատվածն ընկնում է Կայանի Նախատեսված կոմերցիոն շահագործման ամսաթվի և Կոմերցիոն Շահագործման Ամսաթվի վերջնաժամկետի միջև Շրջանակային համաձայնագրով սահմանված 90-օրյա ժամանակահատվածի մեջ:
Նշված պատճառներով, քանի որ հետաձգվել են Կայանը շահագործման հանձնելու փորձարկումները, անհրաժեշտ է հետաձգել նաև Կայանի Կոմերցիոն շահագործման ամսաթիվը:
Փաստորեն, Կառուցապատողի և «Բարձրավոլտ էլեկտրացանցեր» ՓԲԸ-ի վերահսկողությունից դուրս գտնվող հանգամանքների պատճառով առաջացել են Անբարենպաստ Պայմանի Իրադարձություններ: Շրջանակային համաձայնագրի հոդված 4-ի համաձայն՝ Անբարենպաստ Պայմանի Իրադարձությունները հիմք են համաձայնագրով սահմանված ժամկետների վերանայման համար: 
«Արմփաուեր» ՓԲԸ-ն իր 2021թ-ի օգոստոսի 23-ի դիմումով խնդրել է հետաձգել Նախատեսված կոմերցիոն շահագործման ամսաթիվը 35 օրով: 
Միաժամանակ, Հանրային ծառայությունները կարգավորող հանձնաժողովի 01.11.2013թ. թիվ 374-Ն որոշմամբ հաստատված «Էներգետիկայի բնագավառում գործունեության լիցենզավորման կարգի» 81.2-րդ կետի համաձայն՝ պետություն-մասնավոր գործընկերություն գործարքի շրջանակում տրամադրված էլեկտրական էներգիայի, ջերմային էներգիայի կամ էլեկտրական և ջերմային էներգիայի համակցված արտադրության լիցենզիայով ամրագրված կառուցման (վերակառուցման) ժամանակահատվածը երկարաձգվում է լիցենզավորված անձի դիմումով հայցվող և գործարքի շրջանակում Հայաստանի Հանրապետության կառավարության լիազոր մարմնի հետ համաձայնեցված ժամկետով:
Նշված Անբարենպաստ Պայմանի Իրադարձությունները Հանձնաժողովի կողմից հաստատված լիցենզավորման կարգի իմաստով հանդիսացել են ֆորս-մաժորային իրադարձություններ: Ուստի անհրաժեշտություն է առաջացել Կառավարության կողմից համաձայնություն տալ լիցենզիայով նախատեսված կառուցապատման ժամկետը Կոմերցիոն Շահագործման Ամսաթվի վերջնաժամկետին համապատասխանեցնելուն ՝ առանց տուգանային պայմանների կիրառման:
Հաշվի առնելով վերոգրյալը՝ առաջարկվում է երկարաձգել Շրջանակային համաձայնագրի Նախատեսված Կոմերցիոն Շահագործման Ամսաթիվը՝ մինչև 2021 թվականի սեպտեմբերի 28-ը և համաձայնություն տալ Հանրային ծառայությունները կարգավորող հանձնաժողովի կողմից 2019 թվականի փետրվարի 13-ի №24Ա որոշմամբ «ԱՐՄՓԱՈՒԵՐ» ՓԲԸ-ին տրամադրված համակցված շոգեգազային ցիկլով աշխատող էլեկտրակայանում (Հայաստանի Հանրապետության Երևան քաղաքի վարչական տարածք) էլեկտրական էներգիայի (հզորության) արտադրության ԼԷ №0636 լիցենզիայով սահմանված կառուցապատման ժամկետը համապատասխանեցնել Կոմերցիոն Շահագործման Ամսաթվի վերջնաժամկետին՝ առանց տուգանային պայմանների կիրառման, ինչպես նաև նշված Անբարենպաստ Պայմանի Իրադարձությունները և Կառավարության 2021 թվականի մարտի 4-ի թիվ 273-Ա որոշման հավելվածում նշված Անհաղթահարելի Ուժի Իրադարձությունները (COVID-19) լիցենզավորման կարգի իմաստով ճանաչել ֆորս-մաժոր:
Ներկայացվող նախագծի ընդունումը պետական բյուջեում եկամուտների ավելացում կամ նվազեցում չի առաջացնում:
Նախագիծը չի առնչվում Հայաստանի վերափոխման ռազմավարություն 2050, Հայաստանի Հանրապետության կառավարության 2021-2026թթ. ծրագրի, ոլորտային և/կամ այլ ռազմավարությունների հետ։
